Mouvance in the Middle English lyric: a case-study

1.
Ho that sith him one the rode
Iesus his lemmon,
And his moder bi him stonde,

Sore wepinde, and seynt Iohan,

And his syden stonge sore,

5
For the loue of the man,
Wel shulde he his sunne forsake,
Wete teres and eke leten,
That of loue can.

2.

Quanne Hic se on rode
Iesu mi lemman,
An besiden him stonden
Marie an Iohan,

And his rig isuongen

5
And his side istungen
For the luue of man,
Wel ou Hic to wepen,
And sunnes for te leten,

Yif Hic of luue kan,


10
Yif Hic of luue kan,
Yif Hic of luue kan.

3. 
Qvanne I zenke onne the rode
Quor-upeone thu stode,
Squete Iesu, mi leman,
Hu bi the was stondende

Thi moder wepende


5
An thi disciple sei[n] Iohan,
Hu thi rige was isqungen,
A[n] ti side zurhc stungen,
For the gilte of man,

Hu thi fet ibledden


10
An ti honde he spredden
That he miten telle thi boan,
Hu the stoanes tobreken,
The dede arisen an speken,

The sunne vex al wan,

15
No selli theth I wepe
An mi sinnes bette
If I liuien wel can.

4.

Vyen I o the rode se
Faste nailed to the tre
Iesu mi lefman,
Ibunden bloc an blodi,

An hys moder stant him bi

5
Wepande, an Iohan,
Hys bac wid scuurge iswungen,
Hys side depe istungen
For sinne an lowe of man,

Weil auti sinne lete


10
An neb wit teres wete
[Y]if I of lowe kan.

5.

Wenne Hic soe on rode idon
Iesus mi leman,
And bi him stonde
Maria and Iohan,

His herte duepe istunge,

5
His bodi [with] scurge issuenge
For the sunne of man,
Hithe Hi mai wepen
And selte teres leten

Ief Hic of luue chan.


10

6.

Wose seye on rode 
Iesus is lefmon---
Sori stod him bi wepinde 
Sent Marie and Sent Ion,

Is hewid him al abutun


5
Wid thornis iprikit,
Is faire hondin and is waire wed
Wid naylis ystickit,
Ys rug wid yerdis suonken,

Ys syde wid sper ywundit,

10
Al for sunne of mon---
Sore he may wepin,
And bittre teris letin,
Mon thad of luue con.


Use this worksheet as a basis for comparison when using the on-line texts

